SPAMO 1 Impresoj more complete.
Peter Entwiga (NL)

Mi dubis aliĝi la AMO ĉar mi ne certis pri mia sufiĉa sperto en Esperantujo kaj sufiĉe da lingvokono. Mia prezentado en la komenco de la instruado estis iomete negativa sed nun mi estas tre entuziasma por plene aktivi en la LA, en mia klubo kaj en la projektoĝemelaj urboj. Mi ege ŝatis la organizadon, la ejon, la prelegojn kaj la interŝanĝojn.
Sandor Hideg  (HU)
Mi ŝatus esprimi gratulojn pro la ĵus finiĝinta SPAMO en kiu ankaŭ mi ĉeestis. Ĝi estis utila spert-interŝanĝo por spertuloj kaj novaĵo por novuloj, kiel mi aŭdis de partoprenantoj, ĝi estis ĉefe kolokvo ĉi-foje. Estas tre utile ankaŭ atingi relative novulojn, kiel sukcesis ĉi-foje. Pro la dise loĝanta koncernularo estas ege utile, se ĉiu havebla materialo estos atingebla ankaŭ rete ankaŭ estonte. Mi volonte sekvos la venontajn seminariojn kun venontaj prelegantoj, sed verŝajne tiujn jam ne persone, sed rete.
Tomasz Szymula  (PL)

Mi jam ekde la unua tago iel sentis, ke mi tuj ŝatus elprovi praktike lernitajn ideojn. Malgraŭ tio, ke kelkaj estis por mi tute novaj. Ekzemple, mi ekcerbumis pri kiu temo mia klubo en Krakovo povus verki gazetaran komunikon. Due, la trejnado pri loka agado estis tiom utila, ke eroj aplikeblas ankaŭ al landa nivelo en tre konkreta formo: mi strebos refari certajn erojn dum la baldaŭa jarĉefkunsido de la landa junulara sekcio. Do, efektive vera amplekso de la efiko eĉ ne takseblas!
Mi bedaŭras, ke mi ne spertis tian trejnadon antaŭe – tio ŝparus al mi la tempon por ‘remalkovri’ kelkajn ‘radojn’ bezonataj por laboro por Esperanto.
Piotr Holba  (SK)

SPAMO kun la diversspecaj prelegoj ĉefe donis al la aktivuloj vere bonan kaj fakan helpon por plibonigi sian laboron. Ĉefe donis gravan teorian teorian scion pri diversaj formoj por organizi organon pli bone, plibonigi metodojn prizorgi kontaktojn kun komunikaj kanaloj. Montris la eblecoj eluzi novajn teknologiojn ne nur per junaj homoj. Certe estas grava la ebleco konsultiĝi pri problemoj kun aktivuloj el diversaj landoj. Nepre mi pensas, ke la AMO-programo helpos al ilia por-esperanta aktiveco, kaj enlande kaj internacie. Certe estas grave organizi similajn seminariojn regule ankaŭ en estonteco.
Piotr Holda  (PL)

Mi priskribos la trejnadon (AMO) kompreneble de nia vidpunkto – do de homo kiu estas nova en la movado. Por mi tiu ĉi  seminario estis verŝajne la unua fojo kiam mi havis kontakton kun ne nur junuloj. Tio ege plaĉas al mi, ĉar antaŭe mi ne havis tian eblecon, eble pro tio mi mistaksis la Asocion UEA. Mi vere esperas, ke mi povos multe ĉerpi kaj lerni de spertaj esperantistoj – fakte tio jam okazis dum la seminario. 
La tuŝitaj temoj estis interesaj por mi; mi certas, ke tio estos utila dum mia agado pro Esperanto. Mi tamen ŝatus iom pli da diskutoj (malfermaj, kun sufiĉe da tempo), sed certe mi ne povas plendi pro la manko de tio.

KuboF    (SK/CZ)

Mi tre ĝoje partoprenis aktivulan maturiĝon 1 de UEA, kiu okazis dum JER en Hungario. Mi aprezas la nivelon kaj diversajn okupkampojn de unuopaj prelegintoj / temogvidintoj. Videblis, ke unuopaj partoprenintoj okupiĝas pri diversaj aferoj sur malsamaj niveloj kaj prelegintoj / temogvidintoj al tio sufiĉe bone reagis.
   Tamen mi vidis problemojn, kiam unuopaj partoprenintoj estis sur tro malsamaj niveloj pri certa afero. Mi (kiel programisto) tion spertis kiam Peter Baláž prelegis pri komputilaj aferoj kaj partoprenintoj gamis ekde komputikaj komencantoj ĝis programistoj. Laŭ mi, Peter elektis ĝustan vojon kaj levis la nivelon precipe de komputilaj komencintoj. 
   Mi aprezas klopodojn por enretigi kaj disponebligi la edukajn materialojn, kio ebligos rean utiligadon kaj (mem)edukadon de neĉeestintoj kaj multe pli efikan uzon de financoj de UEA. 

